
जिसका उत्‍तर 28 जुलाई, 2014 को दिया जाना है ।
.....
जल निकायों का विकास 
2129. श्री दर्शन सिंह यादव : 

श्री के.सी. त्‍यागी :
क्‍या जल संसाधन, नदी विकास और गंगा पुनरुद्धार मंत्री यह बताने की कृपा करेंगे कि:
(1) देश में जल निकायों/नदियों के विकास हेतु वर्तमान में कार्यान्वित की जा रही योजनाओं का ब्‍यौरा क्‍या है ; 
(ख)
इस प्रयोजन हेतु विगत दो वर्षों और चालू वर्ष के दौरान कितनी निधि आबंटित की गई और उपयोग में लाई गई ; 
(ग)
विभिन्‍न योजनाओं के अंतर्गत क्‍या-क्‍या उपलब्धियां रहीं ;

(घ)
क्‍या सरकार देश की नदियों/जल निकायों के विकास हेतु नई योजना लाने का विचार रखती है ; और 
(ङ)
यदि हां, तो तत्‍संबंधी ब्‍यौरा क्‍या है और प्रस्‍तावित योजना को कब तक क्रियान्वित करने की संभावना है ?
उत्‍तर
जल संसाधन, नदी विकास और गंगा पुनरुद्धार राज्‍य मंत्री, संसदीय कार्य राज्‍य मंत्री और कपड़ा मंत्री (स्‍वतंत्र प्रभार)  (श्री संतोष कुमार गंगवार)
(क) यह मंत्रालय XII वीं योजना के दौरान राज्‍यों/केन्‍द्र शासित प्रदेशों को दो स्‍कीमों नामत: जल निकायों की मरम्‍मत, नवीकरण एवं पुनरूद्धार तथा बाढ़ प्रबंधन कार्यक्रम (एफएमपी) के अंतर्गत केन्‍द्रीय सहायता देता है। 
(ख) एवं (ग) आरआरआर स्‍कीम के अंतर्गत 12 राज्‍यों में 3341 जल निकायों के पुनरूद्धार का कार्य शुरू किया गया था जिसमें से अब तक 2033 जल निकायों का कार्य पूरा हो चुका है। XI वीं योजना में एफएमपी के अंतर्गत 420 निर्माण कार्य अनुमोदित किए गए थे जिनमें से 252 निर्माण कार्य पूरे हो गए थे। XII वीं योजना के दौरान, एफएमपी के अंतर्गत 97 नए निर्माण कार्य अनुमोदित किए गए हैं।
पिछले दो वर्षों में आरआरआर स्‍कीम के लिए 78.41 करोड़ रूपए की राशि जारी की गयी है और इसी अवधि के दौरान एफएमपी के लिए 572.85 करोड़ रूपए की राशि जारी की गयी।
(घ) और (ड.) सरकार, गंगा नदी के पुनरूद्धार के लिए विशेष ध्‍यान दे रही है । विभिन्‍न पणधारियों अर्थात पर्यावरण एवं वन; जल संसाधन, नदी विकास और गंगा पुनरूद्धार; शहरी विकास; पर्यटन;  पोत-परिवहन; पेयजल आपूर्ति एवं स्‍वच्‍छता; ग्रामीण विकास आदि मंत्रालयों तथा गंगा की सफाई से जुड़े शिक्षाविदों, तकनीकी विशेषज्ञों और गैर-सरकारी संगठनों के साथ विचार-विमर्श चल रहा  है । कार्य योजना की प्रमुख विशेषताओं, समय-सीमा और संभावित व्‍यय समेत कार्य योजना के स्‍पष्‍ट रूप रेखा की जानकारी, गंगा नदी की सफाई हेतु कार्य योजना को पूरा कर लेने के बाद ही मिल पाएगी । गंगा संबंधी कार्य योजना के परिणामों के आधार पर सरकार देश की अन्‍य प्रमुख नदियों के लिए कार्य योजना को चरण-बद्ध ढंग से लागू कर सकती है।
****
